
ABSTRAK

Kajian ini dijalankan untuk membuat perbandingan habitat dan perumah larva rama-
rama antara famili Geometridae dan famili Limacodidae. Terdapat enam lokasi kajian
yang telah dijalankan iaitu Hutan Simpan Lembah Danum, Hutan Simpan Sapi, Hutan
Simpan Labuk, Ladang Sawit Danum Palm, Ladang Sawit Sapi 2 dan Ladang Sawit Jalil
Alip. Makmal Entomologi Sekolah Pertanian Lestari Universiti Malaysia Sabah digunakan
untuk proses pengenalpastian spesies rama-rama. Buku ‘Moth of Bormmeo’ dan
Hostplant of the Moth and Butterfly Caterpillars of the Oriental’ digunakan untuk
mendapatkan maklumat tentang spesies rama-rama dan perumah larva rama-rama.
Hasil dapatan mendapati tiada perbezaan bererti di antara perumah larva rama-rama
famili Geometridae dan famili Limacodidae. Sebanyak 111 spesies rama-rama dan
sebanyak 412 individu telah disampel bagi kajian ini. Hutan mempunyai jumiah spesies
yang lebih tinggi iaitu 106 spesies dan sebanyak 369 individu famili Geometridae telah
disampel manakala rama-rama famili Limacodidae sebanyak 5 spesies dan 13 individu
telah disampel. Analisis statistik parametrik ANAVA sehala tidak dilakukan pada famili
Limacodidae kerana data tidak mencukupi (Lampiran A). Tidak terdapat perbezaan
bererti bagi perumah larva rama-rama dengan subfamili rama-rama Geometridae;
Ennominae, Geometrinae, Sterrhinae dan Desmobathrinae. Hutan mempunyai purata
perumah yang tinggi (2.96) berbanding ladang kelapa sawit (1.67).



COMPARISON THE HABITAT OF GEOMETRIDAE AND LIMACODIDAE MOTH
IN FOREST AND OIL PALM PLANTATION

ABTRACT

This study was conducted to compare the habitat and larval hostplant between the
family of Geometridae and Limacodidae. There are six locations that were conducted,
Hutan Simpan Lembah Danum, Hutan Simpan Sapi, Hutan Simpan Labuk, Ladang
Sawit Danum Palm, Ladang Sawit Sapi 2 and Ladang Sawit Jalil Alip. Entomology
Laboratory School of Sustainable Agriculture Universiti Malaysia Sabah was used to the
process of identifying species of moth. Book of ‘Moth of Borneo' and ‘Hostplant of the
Moth and Butterfly Caterpillars of the Oriental’ are used to obtain information about the
species of moths and larval hostplant. The findings found no significant differences
between the hostplant and moth spesies. A total of 111 species of moths and 412
individuals were sampled for this study. Forest has a higher number of Geometridae
family species (106) and a total of 369 individual. Limacodidae family species has 5
species and 13 individuals. Statistical analysis of parametric (one-way ANOVA) was not
done on family Limacodidae because of insufficient data (Lampiran A). There was no
significant difference for the larval hostplant of subfamily of Geometridae, Ennominae,

Geometrinae, Sterrhinae and Desmobathrinae. Forest have a high average hostplant
(2.97) compared to oil palm plantations (1.67).

BAB 1

PENGENALAN

1.1 Pengenalan

Gangguan antropogenik terhadap habitat semulajadi oleh manusia telah mengubah
sistem ekologi dan struktur bumi. Secara tidak langsung menggangu kebergantungan
di antara spesies dan pengasingan populasi spesies yang terdapat di dalam habitat
mereka. Isu ini berkaitan dengan tahap biodiversiti yang terdapat di sesuatu kawasan.
Pelbagai isu telah diketengahkan terhadap flora dan fauna kerana kebimbangan
kehilangan biodiversiti pada ekosistem bumi terutamanya fauna yang terdapat di
dalam hutan (Myers, 1986, Diamond, 1996; Thomas, 2002a).

Kajian daripada Chey et al. (1997) di Sabah berkaitan tentang diversiti rama-
rama di dalam hutan yang mana hasil daripada kajian tersebut menyatakan hutan
sekunder mempunyai diversiti rama-rama yang tinggi berbanding hutan primer kerana
hutan sekunder mempunyai diversiti tumbuhan sebagai makanan larva rama-rama
yang banyak berbanding hutan primer. Begitu juga dengan beberapa kajian yang
terdahulu yang pemah dijalankan oleh Barlow (1982) tentang diversiti rama-rama di
dalam hutan tropika di semenanjung Malaysia yang dibandingkan dengan diversiti
rama-rama di Britain dan New Zealand. Hasil dapatan menunjukkan diversiti rama-
rama di semenanjung Malaysia adalah tinggi kerana dipengaruhi oleh biomas yang
terdapat di dalam hutan dan Malaysia tidak mempunyai empat musim.




Rama-rama merupakan salah satu spesies penyebab kepada kerosakan pada
tanaman dan tumbuh-tumbuhan. Ianya terkenal kerana mempunyai larva yang sangat
merbahaya kepada tumbuh-tumbuhan di dalam hutan dan tanaman komersil seperti
kelapa sawit. Ini kerana larva rama-rama cenderung memakan batang juga daun-daun
tumbuhan. Terdapat dua famili rama-rama yang terkenal di dalam hutan mahupun di
ladang kelapa sawit iaitu rama-rama dari famili Geometridae dan Limacodidae. Rama-
rama dari famili Geometridae adalah salah satu contoh spesies yang terkenal dan
banyak terdapat di dalam hutan manakala rama-rama dari famili Limacodidae pula
terkenal di ladang kelapa sawit (MPOB, 2003). Semakin banyak spesies ini di satu-satu
kawasan, semakin tinggi peratusan kawasan tersebut merupakan habitat mereka.

Menurut Gaston (1995), banyak kajian yang berterusan dijalankan untuk
mengenalpasti bilangan spesies yang sinonim dan spesies yang masih belum diketahui.
Justeru itu, Choi (2011) telah menjalankan kajian tentang diversiti rama-rama dalam
landskap hutan yang berbeza untuk mengenalpasti habitat rama-rama yang paling
digemari mengikut struktur dan umur hutan. Hasil dapatan daripada kajian tersebut
menunjukkan bahawa rama-rama banyak tertumpu pada hutan yang tidak tercemar.
Ini kerana hutan yang tidak tercemar dipengaruhi oleh faktor ketersediaan perumah
dan suhu di dalam hutan. Melalui kajian ini secara tidak langsung dapat membantu

sesebuah negara untuk mengekalkan hutan simpan mereka bagi membantu ekosistem
dan ekologi rama-rama.

Berdasarkan kajian meluas daripada Edgar et al (2009), didapati kadar
penebangan hutan di Asia Tenggara adalah antara yang tertinggi daripada kawasan-
kawasan beriklim tropika yang lain. Mereka mendapati spesies asal rama-rama di Asia
Tenggara telah menurun berikutan daripada faktor pembukaan dan pengembangan
ladang kelapa sawit yang meluas. Menurut kajian mereka lagi, penukaran landskap

hutan kepada tanaman komersil itu telah memberi kesan dan menjejaskan ekosistem
hutan semulajadi.




1.2 Justifikasi

Kajian ini telah memilih rama-rama daripada famili Geometridae dan

Limacodidae sebagai model organisma penyelidikan. Limacodidae merupakan famili

yang mempunyai banyak spesies rama-rama perosak manakala rama-rama

Geometridae mempunyai banyak spesies yang amat tertumpu kepada habitat dan
perumah larva di kawasan hutan. Namun, kajian ini ingin menguji perbandingan bagi
habitat rama-rama famili Geometridae dan Limacodidae di hutan dan di ladang kelapa
sawit. Selain itu, kepentingan kajian ini adalah untuk mengesan perumah larva rama-

rama di ladang kelapa sawit dan di hutan kerana kurang kajian yang dilakukan
kepulauan Borneo khususnya Sabah.

1.3 Objektif

i) Kajian ini dijalankan untuk membandingkan habitat rama-rama samada di
hutan dan di ladang kelapa sawit.

ii) Kajian ini dijalankan untuk membandingkan perumah larva rama-rama di hutan
dan di ladang kelapa sawit.

1.4 Hipotesis

Ha: Terdapat perbezaan bererti di antara habitat dan perumah larva rama-rama di
kelapa sawit dan hutan.

H,: Tidak terdapat perbezaan bererti di antara habitat dan perumah larva rama-rama
di kelapa sawit dan hutan.

BAB 2

ULASAN KEPUSTAKAAN

2.1 Lepidoptera

Nama Lepidoptera berasal daripada perkataan Yunani iaitu “lepido” yang bermaksud
skala dan “ptera” ialah sayap dan erti kata lain ialah serangga bersayap. Lepidoptera
merupakan order kedua terbesar di dalam kelas serangga. Hampir semua larva
Lepidoptera dipanggil ulat atau beluncas. Terdapat 124 famili Lepidoptera di dunia dan
majoriti adalah rama-rama. Sebanyak 135,700 spesies rama-rama yang telah
dikenalpasti. Secara umumnya Lepidoptera mempunyai tiga pasang kaki pada dada
dan dua hingga lapan pasang kaki. Majoriti daripada Lepidoptera adalah spesies
herbivor kerana larva rama-rama memakan daun-daun, batang dan akar pokok

tumbuhan-tumbuhan. Rama-rama dewasa Lepidoptera menghisap sap dari daun-daun
tumbuhan dan tanaman.

2.1.1 Geometridae

Geometridae merupakan salah satu famili daripada order Lepidoptera dan merupakan
satu daripada tiga keluarga rama-rama yang paling kaya dengan spesies iaitu lebih
daripada 21,000 spesies dan taksonomi mereka relatif maju (Scoble, 1999). Di Borneo,

terdapat lebih daripada 1000 spesies rama-rama Geometridae (Holloway, 1997).

Pelbagai model regrasi digunakan untuk menilai kepentingan umur tumbuhan

dan faktor cuaca seperti suhu, kelembapan relatif, dan hujan yang mempengaruhi

kekayaan spesies dan populasi Lepidoptera. Habitat mereka lebih tertumpu di hutan
tropika (Guedes, 2000).




Rama-rama Geometridae adalah rama-rama kecil yang bersaiz sederhana,
badan langsing dan sayap yang luas. Secara purata, lebar sayap rama-rama ini adalah
1 sm hingga 6 sm. Beberapa spesies rama-rama betina mempunyai sayap yang tidak
lengkap berbanding rama-rama jantan. Larva rama-rama spesies Geometridae adalah
berbentuk melengkung. Larva rama-rama bergerak dengan memajukan badan jauh ke
hadapan yang mungkin, kemudian membawa belakang badan sehingga kembali ke
bentuk asal. Oleh kerana itu ianya digelar ulat gelung “inchworm” (Barlow, 1982).
Spesies rama-rama famili Geometridae merupakan rama-rama yang aktif pada waktu
siang juga tertarik kepada perangkap cahaya (Pitkin, 1996).

Rajah 2.1 Rama-rama Ornithospila vicularia yang telah disampel dalam kajian ini

a) Ulat gelung (Inchworm)

Ulat gelung antara spesies yang terdapat dalam famili Geometridae dan juga
merupakan spesies kedua terkaya di dalam order Lepidoptera. Dikenali sebagai ulat
gelung kerana sifat fizikalnya yang bergerak secara melengkung dan bentuk badan
terlihat seperti gelung. Ini terjadi kerana ulat gelung mempunyai bilangan kaki yang
kurang pada abdomen untuk membolehkan mereka bergerak seperti ulat yang
lain. Sesetengah daripada spesies ulat rama-rama ini dikenali sebagai ulat ranting
kerana postur ketika ulat ini berehat kelihatan seperti sebatang ranting. Ulat famili
Geometridae biasanya tidak berbulu dan mempunyai strukur badan yang langsing. Ulat
ini juga mempunyai karakter penyamaran yang baik dalam wa;:naJ'H]a

mengikut tempatnya berteduh samada daun atau ranting-ranting pokok untuk
mengelak daripada diserang musuh (Barlow, 1982).

b) Ectropis bhurmitra

Ectropis bhurmitra adalah salah satu perosak daripada famili Geometridae yang telah
didokumenkan penyelidik dan habitat spesies ini cenderung kepada hutan tanah
rendah (Holloway, 1993). Menurut Tzi (2010), saiz larva bagi £. bhurmitra ialah 32 mm
panjang manakala kepompong bersaiz 15 x 5 mm dan berwarna coklat karamel. Ulat
rama-rama ini diketahui sebagai spesies polifogus iaitu spesies yang memakan daun-
daun tumbuhan. Sepanjang julat geografi terdapat lebih daripada 43 genera dalam
29 keluarga famili telah terkumpul dan dicatatkan sebagai perumah larva di Bomeo
(Holloway, 1993, Robinson et a/, 2010). Kajian daripada Vojtech et al (2003)
mendapati ulat £ bhurmitra memakan Pjperaduncum dan P. umbellatum daripada
famili Piperaceae di kawasan beriklim hutan hujan dan juga beberapa spesies daripada
famili tumbuhan seperti Bombacaceae, Combretaceae, Compositae, Dipterocarpaceae,
Euphorbiaceae, Graminae, Leguminosae, Liliaceae, Myrtaceae, Opiliaceae, Proteaceae,
Rubiaceae, Rutaceae, Sapindaceae, Sterculiaceae, Taxodiaceae,

Theaceae,
Verbenaceae dan Polyphagous (Robinson et al/,, 2001).

2.1.2 Limacodidae

Rama-rama Limacodidae adalah salah satu spesies perosak di kawasan ladang
kelapa sawit (MPOB, 2003). Larva rama-rama famili Limacodidae berbulu padat dan
berwarna hijau, coklat atau pelbagai warna seperti cerah atau mempunyai corak-corak
yang menarik. Badan larva rama-rama adalah licin dan ada di antara larva rama-rama
mempunyai duri. Ulat Limacodidae merupakan ulat yang memakan daun-daun pokok
yang berkayu keras. Menurut Heppner (1995), beberapa pokok daripada famili Paimae
telah direkodkan sebagai perumah ulat Limacodidae. Spesies rama-rama dari kalangan
famili Limacodidae merupakan spesis perosak yang banyak berlaku di ladang kelapa
sawit. Melalui sumber MPOB (2003), kebanyakan spesies daripada famili Limacodidae
telah memberi kesan negatif kepada tumbuh-tumbuhan seperti kelapa, teh, koko, kopi
dan kelapa sawit. Terdapat banyak kajian dijalankan khususnya untuk kawalan

biologikal bagi perosak ini seperti Sitine megasomoides Walker, Latoia



viridissima Holland, Dama furva Wileman (Thailand) dan Dama trima (Malaysia)
(Fediere et al., 1990; Ramon et a/., 1996).

Rama-rama Limacodidae secara umumnya bersaiz kecil hingga saiz sederhana,
bersayap bulat atau bujur, badan gempal berskala tebal, abdomen yang pendek,
kepala luas, mata besar dan bulat dan kaki berbulu. Rama-rama jantan mempunyai
antenna berpektinat manakala rama-rama betina hanya antena biasa. Rama-rama
terbang secara liar, tidak menentu dan beralun.

a) Damna trima

Dama trima dikenali sebagai ulat pemakan daun kelapa sawit. Darma trima mempunyai
kitaran hidup sekitar 32 hingga 60 hari. Telur D. trima berbentuk bulat kecil yang
berukuran sekitar 1.4 mm, telumya berwarna kuning kehijauan dan terletak di bawah
permukaan helaian daun kelapa sawit. Seekor rama-rama betina dapat menghasilkan
sebanyak 90 hingga 300 butir telur. Telur akan menetas dalam masa tiga ke empat
hari selepas bertelur. Ulat yang baru menetas berwarna putih kekuningan kemudian
menjadi coklat muda dengan bertompok jingga pada segmen badan dan mempunyai
punggung berwarna coklat tua. Stadia ulat berlaku selama 26 ke 33 hari. Sewaktu
dalam kepompong, ulat akan membentuk sendiri kokon dari salivanya dan
berkepompong di dalam kokon tersebut. Kokon ulat ini berwarna coklat tua dan
berbentuk oval. Saiz kokon adalah sekitar S mm panjang dan 3 mm lebar. Stadia
berkepompong sekitar 10-14 hari. Rama-rama dewasa terbentuk dengan berwarna
coklat gelap dan lebar rentangan sayap sekitar 18 mm. Sayap depan berwarna coklat

gelap dengan satu bintik kuning dan empat garis hitam manakala sayap belakang
rama-rama berwama coklat tua (MPOB, 2003).

b) Setothosea asigna

Ulat S. asigna mempunyai kitaran hidup 106 hingga 138 hari. Telur rama-rama ini
berwarna kuning kehijauan, berbentuk oval, sangat tipis dan lutsinar. Seekor rama-
rama betina mampu menghasilkan 300 hingga 400 butir telur. Telur berbentuk
bertompok-tompok dan pada satu tompokan mempunyai sekitar 44 butir telur.
Tompokan telur adalah berderet tiga hingga empat baris sejajar dengan permukaan
sebelah bawah daun dan kebiasaannya pada pelepah daun ke 6 hingga daun ke 17

pokok tumbuhan. Telur akan menetas setelah empat ke lapan hari. Ulat S. asigna
berwarna hijau kekuningan dengan bertompok-tompok di bahagian punggung dan
berduri. Stadia ulat ini berlangsung selama 49 ke 50 hari. Ulat berkepompong pada
permukaan tanah atau pangkal batang kelapa sawit. Kepompong S. asigna juga sama
seperti kepompong D. trima iaitu diselubungi oleh kokon yang terbuat dari saliva ulat
itu sendiri. Kokon berbentuk bulat telur dan berwarna coklat gelap. Stadia kepompong
berlaku selama 39 hari. Rama-rama dewasa jantan mempunyai lebar sayap 41 mm
manakala rama-rama dewasa betina mempunyai lebar sayap 51 mm. Sayap depan

berwarna coklat tua dengan garis lutsinar dan berbintik gelap manakala sayap
belakang berwarna coklat muda (MPOB, 2003).

- S —————————

9

q
IR

[ 01 6 8 4
ST e AT T A

Rajah 2.2 Rama-rama Setothosea asigna yang telah disampel dalam kajian ini

c) Setora nitens

Setora nitens memiliki kitaran hidup yang lebih pendek iaitu 42 hari. Telur akan
menetas setelah empat ke hari hari. Ulat S. nitens berwarna hijau kekuningan
kemudian hijau dan biasanya berubah menjadi kemerahan sewaktu kepompong. Ulat
ini mempunyai satu garis bujur di tengah punggung yang berwarna biru keunguan.
Stadia ulat berlaku sekitar dalam 50 hari manakala kepompong sekitar 17 ke 27 hari.
Rama-rama S. nitens mempunyai lebar rentangan sayap sekitar 35 mm. Sayap depan

berwarna coklat dan mempunyai garis-garis yang berwarna lebih gelap (MUUWI S
8



Rama-rama dewasa bersaiz sederhana besar. Rama-rama dewasa juga sama
seperti ulat iaitu mempunyai karakter penyamaran melalui corak sayap. Rama-rama
berehat dengan postur rehat biasa iaitu dengan tidak melebarkan sayapnya dan
antena diletakkan di bawah sayapnya. Ini adalah untuk mengelakkan bayang-bayang
sebagai rama-rama dikesan oleh musuh. Keaktifan rama-rama famili Geometridae
berbeza dengan ulat iaitu rama-rama famili Geometridae lebih aktif pada waktu malam
kerana daya terbang rama-rama dewasa adalah rendah. Ini membuatkan mereka aktif
pada waktu malam untuk mengelak daripada diserang musuh.

2.2 Biologi rama-rama

Rama-rama merupakan serangga dalam order Lepidoptera. Kebanyakan rama-rama
mempunyai struktur badan atau anatomi yang sama. Badan rama-rama dewasa terdiri
dari tiga bahagian iaitu kepala, dada dan abdomen.

Kepala adalah bahagian yang berisi otak, dua kompaun mata, proboscis dan
dua antena yang terpasang di kepala. Rama-rama mempunyai sepasang kaki pendek
yang berada di depan dan dua pasang kaki yang lebih panjang di belakang. Kaki rama-
rama berfungsi untuk merasakan kandungan kimia pada tempat yang mereka hinggap
iaitu sepasang kaki yang ditengah yang dilengkapi dengan sensor penciuman. Rama-
rama mempunyai sayap depan dan sayap belakang. Sayap depan adalah sepasang
sayap yang berada paling atas manakala sayap belakang adalah sepasang sayap yang
berada paling bawah. Dada adalah bahagian di antara kepala dan abdomen dimana
kaki dan sayap terpasang. Antena merupakan sensor untuk mencium bau-bauan dan
untuk menjaga keseimbangan badan serangga. Proboscis atau mulut rama-rama
digunakan untuk menghisap nektar bunga dan cairan manakala palp labial adalah
untuk membantu rama-rama menentukan makanan. Abdomen merupakan bahagian

ekor yang mempunyai segmentasi yang memiliki organ vital seperti jantung, organ
reproduksi dan sebahagian besar sistem pencernaan.




2.2.1 Kitaran Hidup

Lepidoptera menjalani proses metamorphosis. Metamorfosis merupakan siri perubahan
serangga yang membawa kepada pembentukan organisma Lepidoptera sehingga ke
tahap dewasa. Semua Lepidoptera menjalani tiga transformasi yang berbeza iaitu dari

embrio kepada larva, dari larva kepada pupa dan dari pupa kepada dewasa (Barlow,
1982).

N

Larva Pupa

\
el

Dewasa

Rajah 2.4 Proses metamorphosis

2.2.2 Embrio

Terma telur yang dimaksudkan dimana ovum dalam perkembangan sel pembiakén
betina peringkat pertama kehidupan selepas berlakunya persenyawaan embrio. Rama-
rama betina bertelur di bawah daun, di celah kulit kayu atau objek-objek yang lain
yang berhampiran dengan sumber makanan. Telur rama-rama amat kecil, bujur atau

berbentuk silider dan mempunyai sangkar yang halus. Rama-rama bertelur secara
tunggal atau dalam tandan.

2.2.3 lLarva

Larva merupakan proses selepas keluar dari telur, khususnya di peringkat kedua rama-
rama dengan metamorfosis lengkap. Larva akan makan dengan julat yang banyak
dalam proses bermula penetasan sehingga ke peringkat kepompong untuk bertukar

kepada ulat rama-rama dalam masa dua ke empat minggu sebelum bertukar menjadi
rama-rama dewasa.

2.2.4 Kepompong

Pupa merupakan peringkat ketiga dalam kitaran hidup lepidoptera. Walaupun kelihatan
tenang pada luaran, sebenarmya pupa sibuk memusnahkan kebanyakan sel larva dan
menggantikan mereka dengan pembiakan sedikit sel-sel relatif yang tidak mempunyai

fungsi dalam larva. Konfigurasi lengkap berlaku pada kutikel pupa untuk proses
dewasa.

2.2.5 Dewasa

Peringkat akhir ini dinamakan sebagai peringkat sempurna dimana metamorfosis
lengkap berlaku pada serangga lepidoptera. Ianya terbentuk di dalam pupa. Proses
badan dewasa muncul untuk dua fungsi penting iaitu penyebaran dan pembiakan.
Pembentukan dewasa senang diketahui iaitu dengan kehadiran sayap. Nama lain yang
umum ketahui bagi peringkat dewasa adalah imago.

2.3 Kaitan antara Rama-Rama dan Perumah Larva

Rama-rama memeriukan perumah sebagai makanan dan tempat berlindung. Namun,
rama-rama juga merupakan perosak di habitat masing-masing. Jika tidak ada perumah
yang sesuai di hutan atau kelapa sawit maka diversiti rama-rama akan berkurangan
atau pupus. Menurut Gaston (1995), kajian yang berterusan periu dijalankan untuk
mengenalpasti bilangan spesies rama-rama yang belum diketahui. Justeru itu, Choi
(2005) telah menjalankan kajian yang berkaitan diversiti rama-rama di hutan yang
berbeza umur dan struktur landskap. Hasil dapatan mendapati bahawa rama-rama
banyak tertumpu pada hutan yang tidak terganggu kerana dipengaruhi oleh
ketersediaan perumah dan suhu persekitaran yang lembap dan tidak panas. Oleh itu,

rama-rama dan perumah larva adalah berkaitan kerana kehadiran rama-rama secara
tidak langsung menunjukan adanya kehadiran larva di satu-satu kawasan.

2.3.1 Perumah Larva Rama-rama Famili Geometridae

Larva rama-rama biasanya memakan daun tumbuhan atau daun gugur di tanah.
Antara perumah bagi larva dan rama-rama daripada famili Geometridae adalah

tumbuh-tumbuhan dan tanaman seperti spesies famili Alliaceae, Annonaceae,

Anacardiaceae, Araucariaceae, Aquifoliaceae, Betulaceae, Bombacaceae,
Combretaceae, Compositae, Caprifoliaceae, Cruciferae, Dipterocarpaceae, Ebanaceae,
Euphorbiaceae, Fagaceae, Flacourtiaceae, Guttiferae, Illicaceae, Juglandaceae,
Lauraceae, leguminosae, Malastomataceae, Meliaceae, Musaceae, Myrsinaceae,
Myrtaceae, Opiliaceae, Piperaceae, Polyphagous, Proteaceae, Rhamnaceae, Rosaceae,
Rubiaceae, Rutaceae, Sapindaceae, Salicaceae, Sapotacea,Solanaceae, Sterculiaceae,

Symplocaceae, Taxodiaceae, Theaceae dan Verbenaceae (Robinson et al., 2001).

Fiedler et a/. (2005) di dalam kajian mereka menyatakan diversiti rama-rama
Geometridae di kawasan yang terganggu adalah tinggi sehingga mencapai tahap 250
spesimen disebabkan kehadiran spesies pelancong dari hutan yang bersebelahan
kerana ketiadaan potensi perumah bagi mereka. Data yang sedia ada menyatakan
bahawa rama-rama daripada famili Geometridae merupakan spesis rama-rama yang
sensitif terhadap perubahan sesuatu habitat. Sebagai contoh, Kitching et a/. (2000)
telah menunjukan bahawa sebahagian rama-rama famili Geometridae di kalangan
makrolepidoptera menurun dengan adanya tahap peningkatan gangguan habitat di
Australia. Selain itu juga, Holloway et a/. (1992) mengesan kehilangan diversiti spesies

rama-rama famili Geometridae di kepulauan Bomeo akibat daripada penukaran hutan
kepada aktiviti perladangan.

Jadual 2.1 Peratusan bagi habitat rama-rama famili Geometridae di Borneo

Subfamili Tanah Gunung Tanah Rendah  Habitat Terbuka dan
Rendah dan Gunung _ Tumbuhan Sekunder

Ennominae 43.9 39.0 15.7 1.4
Desmobathrinae 54.8 30.9 71 7.1
Geometrinae tidak 62.2 19.0 18.9 0
termasuk Hemitheiti
Sterrhinae: sterrhini 60.8 16.3 13.5 9.5
Sumber: Robinson, 2001

